
IV. ENTIDADES LOCAIS

CONCELLO DE CENLLE

APROBACION DEFINITIVA DA ORDENANZA MUNICIPAL REGULADORA DAS OPERACIONS
FORESTAIS DE CORTA, DEPOSITO E TRANSPORTE DE MADEIRA NO CONCELLO DE CENLLE.

Aprobacion definitiva da Ordenanza municipal reguladora das operaciéns forestais de corta, de-
poésito e transporte de madeira no Concello de Cenlle.

O Concello de Cenlle, na sesion realizada o 21 de maio de 2025, aprobou inicialmente a Orde-
nanza municipal reguladora das operacions forestais de corta, deposito e transporte de madeira no
Concello de Cenlle.

No Boletin Oficial da Provincia de Ourense n° 101, do 29 de maio de 2025, someteuse a infor-
macion publica polo prazo de trinta dias hbiles a ordenanza inicialmente aprobada.

Ao non presentarse reclamacions durante o prazo de exposicidn ao publico, queda aprobado
definitivamente o acordo plenario inicial, que aproba a “Ordenanza municipal reguladora das op-
eracions forestais de corta, depédsito e transporte de madeira no Concello de Cenlle”, cuxo texto
integro se publica, para o seu xeral cofiecemento e en cumprimento do previsto no artigo 49 e 70.2
da Lei 7/1985, do 2 de abril, das bases do réxime local.

Ordenanza reguladora das operacions forestais de corta, depédsito e transporte de madei-
ra no Concello de Cenlle

Preambulo
O Concello de Cenlle ten unha ampla rede de camifios e vias publicas cuxo uso esixe unha regulacion.

Considerando a importancia que ten o sector forestal extractivo de madeira e lefia no territorio
municipal ou a incidencia desta actividade na conservacién e mantemento do viario publico, compre
compatibilizar as actividades de aproveitamento forestal coa conservacion das vias e bens munici-
pais, preservacion do medio e coa proteccion da paisaxe.

A presente ordenanza regula a actividade extractiva de madeira non considerada de autocon-
sumo, establecendo o procedemento de autorizacion, as obrigas e prohibicions para as persoas
responsables, o depdsito de garantias que cubran os posibles danos asi como a tipificacion das
infraccions e sanciéns a aplicar.

Artigo 1. Obxecto.

A presente ordenanza ten por obxecto regular a actividade forestal extractiva de corta e saca de
madeira e lefia dentro do municipio de Cenlle co fin de conservar e protexer a infraestrutura viaria
publica municipal.

Artigo 2. Funcionamento

Esta ordenanza ditase en virtude da potestade regulamentaria municipal definida nos artigos
25.2.d) e 84 da Lei 7/1985, do 2 de abril, reguladora das bases de réxime local; o artigo 6.1 da Lei

5/1997, do 22 de xullo, de administracion local de Galicia; e os artigos 74 e seguintes do Real Decre-
to 1372/1986, do 13 de xufio, polo que se aproba o Regulamento de bens das corporacions locais.

Artigo 3. Definicidns.
Para os efectos da aplicacién desta ordenanza considérase:

- Actividade forestal extractiva de madeira: aquela que se desenvolve a partir do aproveitamento
dos recursos do terreo no que vexetan especies arboreas que non sexan propias de cultivos agrico-
las, tanto sementadas, plantadas como de nacemento ventureiro.

- Corta e saca de madeira: conxunto de actuacions que engloban operacidns previas ou prepa-
ratorias & corta (preparacion do terreo, desprazamento de vehiculos ou maquinaria, construcion de
accesos as leiras, ramplas, etc.) como as posteriores (preparacion, deposito, carga e transporte).

- Empresa madeireira: calquera persoa fisica ou xuridica que realiza os labores de preparaciéon
do terreo, repoboacion, corta, saca, depdésito e/ou transporte da madeira. Inclue tamén as persoas
propietarias que realicen algunhas destas tarefas nas parcelas da sua propiedade, sempre e cando
non sexa para o autoconsumo de madeira e/ou lefia.

Artigo 4. Ambito de aplicacion.

O ambito de aplicacion desta ordenanza é o termo municipal de Cenlle, sen prexuizo doutra nor-
mativa sectorial que sexa de aplicacion; quedando incluida calquera actividade forestal extractiva
de madeira non contemplada na seguinte relacion:

- As cortas puntuais de exemplares de arbores illadas
- As podas, en xeral.

- Clareo de rebrotes de cepa de menos de tres anos.
- Os traballos de roza e limpeza das leiras.

- A eliminacion de arbores enfermas ou que provoquen unha situacion de perigo para persoas e/
ou bens.

- Os aproveitamentos madeireiros e lenosos para uso doméstico que non sexan obxecto de
comercializacion, realizados por particulares con vehiculos agricolas.

Artigo 5. Solicitude de autorizacion de actividades de corta e saca de madeira

1. Para realizar traballos de corta e saca de madeira en terreos con plantacions forestais perten-
centes a este Concello, sera obriga presentar no rexistro das oficinas municipais unha solicitude de
autorizacion por escrito, con 15 dias habiles de antelacion & data prevista para o inicio dos traballos,
conforme co modelo contemplado no anexo | desta ordenanza, e sen prexuizo da obtencidén dos
permisos e/ou autorizaciéns que, de acordo coa normativa vixente, sexan necesarios.

2. A solicitude de autorizacidén debera estar asinada polo madeireiro/a e nela constaran os se-
guintes datos:

- Datos de identificacion do/a titular da empresa madeireira e da propiedade forestal.

- Persoa fisica: nome, apelidos, NIF, enderezo e teléfono.

- Persoa xuridica: razén social, CIF, enderezo, teléfono, asi como nome, apelidos e NIF da per-
soa representante da empresa.

- Datas previstas do inicio e remate dos traballos.

- Identificacion catastral da/s leira/s ou monte/s afectado/s. Lugares o parroquias.
- Lugar ou lugares previstos para o depésito da madeira & espera da sua carga.
- Camifios e vias a empregar nas operacions de saca e transporte de madeira.

- Listado dos vehiculos e maquinaria a empregar nas operacions a desenvolver, detallando a
marca, modelo, matricula, PMA e TARA.

3. En canto a solicitude, debera aportar a seguinte documentacion:

- Fotocopia da solicitude da autorizacion administrativa ou declaracion responsable para o
aproveitamento madeireiro, presentada ante o 6rgano forestal competente, de acordo coa Lei
7/2012, de 28 do xuno, de montes de Galicia.

- Copia da transferencia bancaria ou orixinal do aval bancario en concepto de garantia.

- Declaracion de responsabilidade por parte do madeireiro/a comprometéndose a repofer 0s
danos e a retirar os restos de biomasa e o lixo.

- No caso de precisar outras autorizaciéns sectoriais (organismo de conca, patrimonio cultural,
estradas, etc.), presentar copia destas.

- Reportaxe fotografica do estado dos camifios ou vias publicas a usar.
- Copia da péliza de seguro de responsabilidade civil en vigor.

4. Se con posterioridade & presentacion da solicitude xurdisen novos aproveitamentos de leiras
non incluidas nesta, poderanse ir incorporando a solicitude inicial, sempre e cando se empreguen
as mesmas vias de saca ou 0s mesmos lugares de almacenamento.

5. No caso de incumprimento da obriga de solicitude establecida neste artigo, o Concello podera
suspender os actos de corta e saca da madeira que se estean a realizar, e proceder de conformi-
dade co establecido nos apartados 3 e 4 do artigo 6.

6. Unha vez presentada a solicitude da autorizacion xunto coa documentacion sinalada nos apar-
tados 2 y 3 deste artigo, esta seréa revisada polo persoal do Concello.

7. Se a solicitude e documentacion presentada non se axustan a esta ordenanza, o Concello
requirird & persoa interesada para que corrixa as ditas deficiencias nun prazo de 10 dias héabiles, o
dito requirimento suspendera o prazo para resolver.

8. O Concello notificara a autorizacion favorable ou desfavorable nun prazo maximo de 15 dias;
transcorrido este sen notificar, a autorizaciébn considerarase concedida.

9. O Concello, motivadamente, podera limitar ou denegar a circulacion de madeira por calquera
das vias ou zonas publicas indicadas na solicitude de autorizacion, tendo en conta circunstancias
como resistencia ou o estado do firme, pistas de terra en momentos de moita choiva, situacion, etc.,
tendo a obriga, o Concello, de ofrecer unha alternativa se esta denegacion se alonga mais de tres
meses no tempo.

Artigo 6. Obrigas e prohibicions

1. As obrigas da empresa madeireira que realiza as operacions de corta, saca, carga ou alma-
cenamento da madeira son as seguintes:

a) Presentar a solicitude da autorizacién nos termos indicados no artigo anterior.
b) Constituir a garantia a favor do Concello, conforme co establecido no artigo 7.

c¢) Limpar, retirar ou eliminar todos os restos forestais procedentes da corta, saca, carga ou al-
macenamento da madeira, de xeito que as pistas, camifos ou espazos publicos queden no mesmo
estado de limpeza ou conservacion que tifian inicialmente. Esta obriga debera efectuarse ao final-
izar cada xornada de traballo.

d) Tratar os restos forestais nas parcelas obxecto do aproveitamento para minimizar o risco de
incendios, dando prioridade aos tratamentos que supofan a incorporacion destes ao ciclo produtivo
forestal ou ao aproveitamento da biomasa forestal (pellets, lefia, etc.).

e) Retirar todos os refugallos non vexetais para os lugares autorizados (latas, aceites, etc.).

f) Repor ao estado anterior os accesos e ramplas abertas para facilitar a entrada aos predios
ou montes.

g) Sinalizar as zonas da realizacién dos traballos, tales como camifios, vias publicas, zonas de
almacenamento, etc., conforme co establecido na normativa vixente en materia de trafico, circu-
lacidén e seguridade viaria. Asi mesmo a empresa debera colocar no lugar de almacenamento da
madeira un panel informativo que a identifique.

h) Responder dos danos e deterioracions ocasionadas nos lugares da tala, viarios de acceso,
instalaciéns e demais infraestruturas, como consecuencia da realizacion das actividades de corta e
saca da madeira.

i) Comunicar a finalizacion dos traballos.
2. Son prohibiciéns:

a) Iniciar os traballos de corta e saca de madeira sen contar cos permisos e/ou autorizacions
sectoriais correspondentes.

b) Usar as vias e areas publicas como lugar de depésito de madeira.

c) Realizar movementos de terra que polas suas caracteristicas requiran previa autorizacion.

3. A empresa madeireira sera responsable de todos os danos e prexuizos a persoas e bens que
se produzan por mor da actividade da corta e saca de madeira, tanto polos actos como polas omis-
ibns das obrigas.

4. No caso de que a responsabilidade recaia en mais dunha empresa, esta tera caracter solidario.

5. No caso de que a empresa madeireira incumpra calquera das obrigas e prohibicions contidas
neste artigo, o Concello requiriraa para o seu cumprimento, outorgandolle un prazo que en ningun
caso excedera de 1 mes. O dito requirimento suspendera o prazo para resolver.

6. O disposto no apartado 5 deste artigo, enténdese sen prexuizo da imposicion das sanciéns
que correspondan polos incumprimentos desta ordenanza.

Artigo 7. Garantia

1. As empresas madeireiras deberan depositar unha fianza ou garantia en metéalico ou aval
bancario a favor do Concello e por cada operacion de corta e saca de madeira, co obxecto de re-

sponderen dos posibles danos e prexuizos causados e non reparados por mor da sua actividade,
na contia que se recolle no seguinte recadro:

Concepto Garantia

Por tonelada de madeira extraida 2,00 €/Tm

Vias publicas con firme de terra, saburra ou semellante 500 €/km, ou fraccion
Vias publicas con firme de formigén, asfalto, aglomerado ou semellante 1000 €/km, ou fraccion

A contia da garantia poderé ser actualizada anualmente en funcion do IPC.

2. A garantia debera depositarse na Tesoureria Municipal do Concello de Cenlle en calquera das
formas establecidas na Lei 9/2017, do 8 de novembro, de contratos do sector publico, o que debera
ser acreditado na solicitude de autorizacion.

3. As empresas madeireiras que vaian realizar aproveitamentos en parcelas contiguas non in-
cluidas na solicitude, deberan presentar a garantia correspondente aos novos aproveitamentos,
logo de proceder segundo o apartado 4 do artigo 5. No caso de empresas que, dentro do territorio
municipal, vaian realizar numerosas cortas ao longo do ano, poderan depositar unha Unica fianza
anual por valor de 10.000,00 €, contia que tamén podera ser actualizada en funcioén do IPC.

4. O incumprimento de depositar a garantia pode dar lugar a que o Concello suspenda os traballos
de corta e saca que se estean realizando e proceda de acordo cos apartados 5° e 6° do artigo 6.

5. Unha vez rematados os traballos de corta e saca de madeira, a empresa madeireira podera
solicitar a devolucién da garantia, segundo o modelo do anexo Il.

6. A devolucion da garantia efectuarase nun prazo de 1 mes, previo informe favorable dos servi-
zos técnicos municipais, que comprobaran o estado de conservacion e limpeza das vias e espazos
de dominio publico local.

7. No caso de informe desfavorable polo incumprimento das obrigas e prohibiciéns, o Concello
procedera de conformidade co establecido nos apartados 3° e 4° do artigo 6 desta ordenanza.

8. Transcorrido o prazo outorgado no requirimento, se este foi atendido, o Concello devolvera a
garantia, previo informe favorable dos servizos técnicos municipais. De non darse cumprimento ao
requirimento, o Concello acordara a execucion subsidiaria e procedera a realizacion dos traballos
gue sexan necesarios a costa da persoa obrigada e sobre o importe da garantia depositada.

9. Cando a cantidade depositada en concepto de garantia resulte insuficiente para sufragar
os traballos mencionados no paragrafo anterior, 0 Concello elaborard un informe técnico sobre a
valoracidon dos danos e requirira a persoa responsable para que aboe a diferenza. No caso de non
ser atendido este requirimento, o Concello exercera as accions legais e fiscais oportunas.

Artigo 8. Infraccions.

1. Constitlen infraccidns da presente ordenanza as accions e/ou omisions tipificadas nos apar-
tados seguintes como moi graves, graves e leves, de conformidade co disposto nos apartados
seguintes deste artigo.

2. Son Infracciéns moi graves:

a) A realizacién dos traballos de corta, saca, carga ou almacenamento de madeira sen a precep-
tiva autorizacion ou en espazos distintos dos autorizados.

b) Ocultar ou falsear calquera dos datos aos que se refire 0 artigo 5.2 a 5.3 desta ordenanza.

c¢) Deixar as vias publicas municipais nun estado que supofia unha situacién de risco grave para
a seguridade viaria, segundo o informe municipal que se emita ao respecto e con danos por valor
superior a 3.000,00 euros.

3. Son infracciéns graves:

a) Deixar as vias municipais en deficiente estado e que non supofia infraccion moi grave, segun-
do o informe municipal que se emita ou con danos por importe inferior a 3.000,00 euros.

b) Non repofer ao seu estado orixinal as ramplas ou accesos que se construiron ou abriron para
entrar nas parcelas.

4. Constitue infraccion leve calquera incumprimento dos requisitos, obrigas e/ou prohibicions
establecidas nesta ordenanza, o que non estea cualificado como moi grave ou grave.

Artigo 9. Responsables.

Seran responsables das infraccions sinaladas no artigo anterior as persoas fisicas e xuridicas
que as cometan en calidade de empresa madeireira.

Artigo 10. Procedemento sancionador.

A imposicion das sancidns requirira a tramitacién do correspondente procedemento, de confor-
midade co disposto na Lei 40/2015, do 1 de outubro de 2015, de réxime xuridico do sector publico,
e na Lei 39/2015, do 1 de outubro, de procedemento administrativo comun das administracions
publicas.

Artigo 11. Sancibéns

1. As infraccions desta ordenanza seran sancionadas coas seguintes multas:

- Infraccions leves: multa de ata 300,00 euros.

- Infraccidns graves: multa de contia comprendida entre 300,01 euros e 1.500,00 euros.
- Faltas moi graves: multa de contia comprendida entre 1.500,01 euros e 3.000,00 euros.
2. O importe das sancions deberase adecuar a gravidade da infraccion.

3. Aimposicién das sancions que procedan non eximira aos responsables de realizar os traballos
de limpeza e reparacion dos danos e indemnizaciéns polos prexuizos e perdas causadas.

Artigo 12. Organos competentes.

1. Sera 6rgano competente para iniciar o procedemento sancionador a persoa titular da Alcaldia
ou titular da concelleria en quen delegue.

2. Afuncion instrutora recaera na autoridade ou funcionario que designe o 6érgano competente para
a incoacién de procedemento, sen que poida recaer en quen tefia competencia para resolver este.

3. Sera o 6rgano competente para resolver o procedemento sancionador a persoa titular da Al-
caldia ou, no seu caso, a Xunta de Goberno Local.

Artigo 13. Prescricidn das infraccions e sanciéns.

1. As infraccibns moi graves prescribirdn aos 3 anos, as graves aos 2 anos € as leves aos 6
meses, computandose dende o dia en que a infraccion fora cometida.

2. As sancions impostas por faltas moi graves prescribiran aos 3 anos, as impostas por faltas
graves aos 2 anos a as impostas por faltas leves ao ano, computandose dende o dia seguinte a
aquel no que adquira firmeza a resolucion pola que fora imposta a sancion.

Disposicion derradeira.

Primeira. A persoa titular da Alcaldia queda facultada para ditar as disposicions ou instrucions que
resulten necesarias para a interpretacion, desenvolvemento e aplicacion da presente ordenanza.

Segunda. En cumprimento do disposto no artigo 70.2 da Lei 7/1985, do 2 de abril, reguladora das
bases de réxime local, a presente ordenanza entrara en vigor cando se publique o seu texto integro
no Boletin Oficial da Provincia e transcorra o prazo de quince dias hébiles previsto no artigo 65.2
do citado texto legal.

Contra este acordo e segundo establece o artigo 25 da Lei 29/1998, poderan interpor recurso
contencioso—administrativo, ante a Sala do Contencioso—Administrativo do Tribunal Superior de
Xustiza de Ourense, con sede en Ourense, no prazo de dous meses contados desde o dia seguinte
ao da publicacion deste anuncio, de conformidade co artigo 46 da Lei 29/1998, do 13 de xullo, da
xurisdicion contencioso—administrativa.

Cenlle, 14 de xullo de 2025. A alcaldesa.

Asdo.: Rebeca Sotelo Fernandez.

R. 1.804

